
PROCEDURËN E NJOFTIMIT DHE VLERËSIMIN  E PAJTUESHMËRISË SË AKTEVE  NORMATIVE ME LIGJIN PËR SHËRBIME
Përmbledhje e shkurtër rreth Udhëzimit Administrativ

për

procedurën e njoftimit dhe vlerësimin  e pajtueshmërisë së akteve  normative me ligjin për shërbime
Ky Udhëzim Administrativ rregullon mënyrën dhe metodologjinë për procedurën e njoftimit dhe vlerësimin  e përputhshmërisë së projekt akteve normative me Ligjin Nr. 05/L-130 Për Shërbime, i cili obligon organet  kompetente që gjatë hartimit të projekt akteve normative për ofrimin e shërbimeve, të njoftojnë Ministrinë e Tregtisë dhe Industrisë mbi përputhshmërinë sipas kërkesave të përcaktuara në Nenet 6, 9, 18 dhe 20 të Ligjit Nr. 05/L-130  Për Shërbime.
Përshkrimi i shkurtër i çështjes

Ligjit Nr. 05/L-130 Për shërbimet i cili  transpozon Direktivën e Shërbimeve të BE-së, është ligj sektorial që parasheh se të gjitha Ligjet dhe aktet e tjera që rregullojnë kushtet për themelim dhe qasjen në, apo ushtrimin e veprimtarive të shërbimit në Kosovë duhet harmonizohen me dispozitat e këtij Ligji
 Me këtë Ligj përcaktohen parimet themelore dhe kriteret që mundësojnë të drejtën e themelimit dhe të ushtrimit të aktivitetit për ofruesit e shërbimeve në  Kosovë, duke garantuar njëkohësisht siguri dhe cilësi të lartë të shërbimeve për përfituesit e tyre, eliminimin e pengesave në tregtinë me shërbime dhe të ju krijon mundësin ofruesve të shërbimeve duke ofruar thjeshtësim të procedurave administrativ 
Përputhshmëria e të gjitha ligjeve veçanërisht atyre dispozitave që ndërlidhen me Direktivën e Shërbimeve (Ligjin për shërbime)  duhet të bëhet nga organet kompetente dhe të vlerësohet nga Ministria e Tregtisë dhe Industrisë. 

Udhëzimi Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime,  të gjitha organeve kompetente që rregullojnë ofrimin e shërbimeve do tju lehtësojë përputhshmërinë e akteve normative me Ligjin për shërbime dhe për të marrë opinionin e MTI-së lidhur me aktet e propozuara.
Organet kompetente obligohen që pas përfundimit të projekt akteve normative që ofrojnë shërbime të përcjellin  në MTI edhe Formularin e Procedurës së Njoftimit, në të njëjtën periudhë kohore kur e dërgojnë aktin normativ për marrjen e opinionit për përputhshmëri me Acquis e BE-së dhe opinionin për vlerësim financiar në Ministritë përkatëse sipas legjislacionit në fuqi.

Organet kompetente dhe MTI-së, veprojnë në pajtim me Udhëzuesin për Vlerësimin e Përputhshmërisë së projekt akteve normative me Ligjin për Shërbimet i cili është i bashkangjitur Udhëzimit Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime.
Qëllimi i konsultimit

Qëllim kryesor i konsultimit të Udhëzimit Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime, është që Organi Propozues nga organet kompetente që ndërlidhen me shërbime, të sigurojë opinionet dhe vlerësimet e tyre për dispozitat e këtij draft udhëzimi administrativ. 
Kontribut të veçantë mund të ofrojnë në veçanti organet administrative, përfshirë gjykatat, organet profesionale dhe  ato shoqata profesionale apo  organizatat tjera profesionale të cilat, në ushtrimin e autonomisë së tyre ligjore, rregullojnë në mënyrë kolektive qasjen në veprimtaritë e shërbimit apo ushtrimit të tijtë cilat në një mënyrë apo tjetër janë edhe zbatues të legjislacionit përkatës. 
Roli i këtyre organeve kompetente, është kontributi në dhënien e opinionit se a janë të rregulluara dispozitat e këtij udhëzimi administrativ, konkretisht me procesin e përputhshmërisë së aktit normativ me ligjin për shërbime. 

Roli dhe rëndësia e këtyre grupeve të interesit ndikon drejtpërdrejtë në konceptin e draft udhëzimit në fjalë. Evitimi i problemeve potenciale me kohë nga organet kompetente,  shoqëria civile, do të ndryshonte pasojat e mundshme. Përveç kompanive, organizatave të biznesit, në zgjidhjen e problemeve të mundshme të cilat bazohen propozimet, kontribut mund të japin edhe grupe tjera të qytetarëve

Praktika e deritanishme e procesit të hartimit të legjislacionit nga organet përkatëse, pa konsultime të mirëfillta me grupet e interesit, ka çuar deri tek moszbatimi i drejtë dhe i plotë  i ligjeve në fuqi.  

Për këto dhe për arsye të tjera, Qeveria e Republikës së Kosovës, ka konsideruar që forma më e mirë e procesit të politik bërjes në aspektin legjislativ, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së projekt akteve normative.

Procesi i konsultimeve me grupet e interesit do të bëhet në formë të shkruar dhe tryeza ku do të ftohen të gjitha organet kompetente, ku në mënyrë të detajuara, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë edhe  çështjet  tjera të cilat mendojnë se janë të rëndësishme dhe të nevojshme për diskutim. Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë së udhëzimit  të propozuar. Të gjitha komentet, rekomandimet, alternativat tuaja të propozuara, ne si institucion propozues, do të analizojmë dhe në afatin sa më të shkurtër, do t’i inkorporojmë. 

Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit për Udhëzimin Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime do te jetë me dt. 00.00.2017
Të gjitha kontributet me shkrim duhet të dorëzohen në formë elektronike në e-mail adresën:  Selvie.Çeku@rks-gov.net me titull “Kontribut ndaj procesit të konsultimit për Udhëzimin Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime. 
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj).
Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

	
	Çështjet kyçe
	Komente rreth draftit aktual

	 A mendoni se ky U.A e ka të përcaktuar qartë procesin e njoftimit nga organet kompetente dhe opinionin nga MTI-së 

	Çka mendoni për përmbajtjen e formularit të Procedurës së Njoftimit për Vlerësimin e Pajtueshmërisë së Draft Akteve Normative me Ligjin e Shërbimeve dhe Opinioni  i MTI-së për vlerësimin e pajtueshmërisë   ? 

Bashkëngjitur me këtë dokument, gjeni edhe draftin e Udhëzimit Administrativ për procedurën e njoftimit dhe vlerësimin  e pajtueshmërisë së akteve  normative me ligjin për shërbime. 

